
GOUVÈNÈ CUOMO ANONSE N0MINASYON NAN DEPATMAN SÈVIS FINANSYE 

ETA NEW YORK 

Gouvènè Andrew M. Cuomo jodia te anonse twa nominasyon nan Depatman Sèvis 
Finansye Eta New York. Nominasyon sa yo ap vini apre resan nominasyon Gouvènè a 
te fè de Maria Vullo pou sèvi kòm Sipè-entandan DFS. 
 
Depatman Sèvis Finansye a gen kòm responsabilite pou l pwoteje konsomatè avèk 
mache New York yo kont fwod ak kriz finansye, ansanm avèk refòme règleman sèvis 
finansye yo pou l fè fas ak chanjman dinamik nan endistri a. DFS te kreye an 2011 pa 
fizyon Bank eta a ak Depatman Asirans yo. 
 
“Moun sa yo ap pote avèk yo eksperyans pratik ki pral ede grandman DFS nan wòl li 
kòm yon regilatè epi ede kliyan, envestisè ak mache yo nan Eta New York,” Gouvènè 
Cuomo te deklare. “Angajamn yo nan sèvis piblik ap yon atou pou ekip ki gen talan 
nan DFS e mwen fyè pou m akeyi yo.” 
 
Matthew L. Levine te nome Sipè-entandan Egzekitif Adjwen pou Ranfòsman. Nan wòl 
sa li pral gide aksyon ranfòsman Depatman pou asire ke yo kenbe pati règlemante yo 
responsab pou pratik biznis ilegal, kowòdone avèk lòt anplwaye ki ansyen ansanm avèk 
ajans lapolis sou direksyon Sipè-entandan. 
 
Mesye. Levine se yon ansyen pwokirè federal ak avoka jijman ki gen anpil eksperyans 
nan kesyon ki enplike mache finansye ak fwod nan swen sante. Li te reprezante tou 
kliyan yo nan pratik prive, pi resaman kòm fondatè prensipal nan pwòp kabinè l nan Vil 
New York. Pandan preske yon deseni, li te travay kòm yon Avoka Jeneral Adjwen 
Ameriken, premyèman nan Biwo Avoka Jeneral pou Distri Columbia epi pita nan Biwo 
Avoka Etazini pou Distri Lès New York. Nan pozisyon sa, li te travay kòm Chèf Biznis 
pa Entèrim ak Seksyon Sekirite Fwod e li te sipèvize yon gwoup pwokirè federal ki te fè 
gwo sekirite sou fwod ansanm avèk lòt pouswit ki te fèt. Anvan li te vini yon pwokirè 
federal, li te travay nan pratik prive kòm yon Asosye Litij nan Biwo Paul, Weiss, Rifkind, 
Wharton & Garrison Vil New York, kote li te reprezante kliyan endividyèl ak antrepriz 
nan ka sivil ak kriminèl. 
 
Mesye. Levine te grefye pou Jij Distri Etazini Barefoot Sanders nan Dallas, Texas. Li te 
resevwa Doktora l nan Columbia School of Law ak yon Bakaloreya nan Gouvènman 
nan Lehigh University.  
 
Richard A. Loconte te jwenn nominasyon kòm Sipè-entandan Egzekitif adjwen pou 

Kominikasyon ak Strateji nan DFS. Mesye. Loconte pote avèk li plis pase 20 ane 
eksperyans nan kominikasyon ak politik piblik. Depi 2008, li te Chèf Adjwen Afè 
Gouvènman ak Konseye Jeneral Adjwen nan AIG, Inc. La, li te reprezante AIG devan 
ajans règlemantasyon yo ansanm avèk lòt kò nan gouvènman sou kesyon lejislatif ak 
règlemantasyon ki gen rapò a endistri asirans lan ansanm avèk sektè sèvis finansye ki 
pi laj, e li te yon enstriman nan re-etabli biwo afè gouvènman federal konpayi an nan 
Washington, DC. 
 
Apati 2005 - 2008, li te Direktè Egzekitif Anchèf pou Asosyasyon pou yon Pi Bon New 
York (ABNY), kote li te sipèvize kominikasyon òganizasyon an, fonksyon administratif 
ak kesyon legal yo. Anvan tan li nan ABNY, li te Direktè Afè Piblik nan Grand Central 
Partnership. Mesye. Loconte te kenbe plizyè wòl nan Depatman Finans Vil New York ak 
Depatman Afè Konsomatè Vil New York. Li te resevwa Doktora l nan Brooklyn Law 
School ak yon Bakaloreya nan Syans Politik nan Fordham University. 
 
Jennifer L. Smith te jwenn nominasyon kòm Asistan Spesyal pou Sipè-entandan nan 
DFS. Pa twò lontan de sa, Madam. Smith te yon avoka nan Skadden, Arps, Slate, 
Meagher & Flom LLP, kote li te travay avèk ansyen Jij anchèf Judith S. Kaye sou 
diferan kesyon apèl ak komèsyal. Pandan li te nan Skadden, li te travay tou kòm 
Konseye Adjwen nan Komisyon sou Nominasyon Jidisyè e li te jere plizyè kesyon pro 
bono, enkli reprezantasyon viktim vyolans domestik yon kliyan kap chèche padon 
egzekitif grasa Pwojè Padon Depatman Jistis 2014.  
 
Anvan tan li nan Skadden, li te yon Avoka Jijman pou Bolan Jahnsen Dacey, ak 
Greenberg Traurig, kote li te plede kesyon sivil yo. Li te devlope tou yon pwogram avèk 
santyè pou Fanmi yo pou bay sèvis legal pou fi ak timoun ki sanzabri e ki pran kou nan 
Depatman Sèvis Sanzabri Prevansyon Asistans ak Lojman Tanporè Vil New York [New 
York City Department of Homeless Services Prevention Assistance & Temporary 
Housing (PATH)].  
 
Madam. Smith te resevwa Dokotora l nan Benjamin N. Cardozo School of Law, yon 
Metriz nan Óganizasyon ak Lidèchip nan Columbia University, Pwofesè Kolèj, ak yon 
Bakaloreya nan Angle ak Antwopoloji ak Sosyoloji nan Lafayette College. Li te resevwa 
Prim Konseye Empire State nan Asosyasyon Baro Eta New York nan 2013 ak 2014.  
 

### 
 

Wa p jwenn lòt nouvèl nan sitwèb www.governor.ny.gov 
Eta New York | Executive Chamber |press.office@exec.ny.gov | 518.474.8418 


